

[bookmark: Listadesplegable5]EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak 11-23/PES-00189 informazio eskaera egin du, ailantoa edo zeruko zuhaitza landare inbaditzailea kentzeari buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
1. Zer ekintza aurreikusi ditu Landa Garapeneko eta Ingurumeneko Departamentuak landare inbaditzaile hori kentzeko?
Nafarroan dauden eta kezkagarriagotzat jotzen diren flora espezie exotiko inbaditzaileen (aurrerantzean, EEI) gaur egungo egoera, banaketa eta joerei buruzko bilketa bat burutzen ari da. Horien barruan sartzen da Ailanthus altissima espeziea, Europar Batasunak kezkagarritzat jotzen dituen EEIen zerrendan (1143/2014 EB Erregelamendua, 2014ko urriaren 22koa) zein Espezie Exotiko Inbaditzaileen Espainiako Katalogoan (630/2013 Errege Dekretua, abuztuaren 2koa) jasoa. 
Informazio hori jasota, Trantsizio Ekologikorako eta Erronka Demografikorako Ministerioaren EEIen lan taldearekin koordinatuta, espezie horien jarraipena egiteko eta horiek kentzeko estrategiak proposatuko dira, espezie exotikoei buruzko Europar Batasuneko 1143/2014 Erregelamenduan ezarritako konpromisoak betetze aldera.
2. Departamenduak lokalizatuta al ditu zeruko zuhaitza ugaria den Nafarroako eremuak?
Ailantoa oso hedatuta dagoen espeziea da; nagusiki lorategietan zein errepide eta ibai ertzeetan.
Bereziki Nafarroako erdialde-hegoalde osoan dago, nagusiki bide azpiegituretan (AP-15, N-134, NA-132-A eta abar). Hasieran, landatua izan zen eta ondoren basati bihurtu da; masa handiak eratu ditu eta hurbileko ibai habitatak okupatu ditu, eta bertako espezieak ordezkatu ditu. Ohikoa da Ebro, Arga, Ega eta Aragoi ibaien ertzetan. 
Zehazki, Aragoi eta Arga ibaien beheko tarteak (ES 2200035) kontserbazio bereziko eremuan (KBE) —bertan flora exotiko inbaditzaileari (Nautilus, 2013) buruzko diagnostiko espezifiko bat dago— badakigu ailantoa ibilgu nagusien bi tarteetan barrena kokatzen dela, urriago Murillo el Fruto eta Caparroso herriguneen artean kokatutako Aragoi ibaiaren tartean.
Ebro ibai (ES2200040) KBEaren kasuan, espezie exotiko inbaditzaileen inbentario bat egin zen (Basartea SL, 2020), zeinaren bidez EEI (horien artean Ailantoa) gehien dauden guneak lokalizatu eta deskribatu baitziren. Azterketan horretan, era berean, espezie horiek desagerrarazteko jarduketa proposamenak jasotzen ziren. Azterketa honetatik ondoriozta daitekeenaren arabera, ailantoa sakabanatuta agertzen da Ebro ibaian, eta baso hutsak edo nahastutako basoak osatzen ditu beste espezie batzuekin, nagusiki sasiakazia. Normalean, pista edo leku antropizatuen ondoan egon ohi da. 
Orokorrean, Nafarroa espezie oso lehiakortzat jotzen da, bizileku duen ingurua eraldatu edo asaldatzen duena. Espezie inbaditzailea da, batez ere, ibai ekosistemetan, hala nola ibaiertzeko zumardi, makaldi eta sahastietan (Batasunaren intereseko 92A0 habitata).
Beste landare espezie exotiko inbaditzaile batzuekin gertatzen den bezala, informazio gutxi dago Ailantoa desagerrarazteko teknikarik eraginkorrenei buruz. Nafarroan espezie inbaditzaileak kentzeko esperientzia gutxi gauzatu dira.
Bisoiaren lurraldea LIFE proiektua (LIFE09. NAT/ES/000521), Aragoi eta Arga ibaien beheko tarteak (ES 2200035) KBEan garatua 2010-2014 urteetan zehar, leheneratzeko proiektu gehienetan flora exotiko inbaditzailea kentzeko lanak barne hartzen ziren; horietako batzuk esperimentu gisa (GAN-NIK. 2011 eta 2013; M.N Consultors en Ciencies de la Conservació 2013 eta 2014; Nostratec 2013, Lurgeoa 2014 eta Ecología 2015).
Espezie inbaditzaileak kentzeko ekintza horiek Bisoiaren lurraldea LIFE proiektuaren esparruan flora exotikoaren (Nautilus, 2013) presentziari buruz egindako aurretiazko diagnostiko bati esker definitu ziren. Diagnostiko horretan landare taxon aloktono, inbaditzaile eta ez inbaditzaile dezente zeudela antzeman zen. Esparru horretan, nagusiki, hiru espezie inbaditzaile hauek daude: Ailanthus altissima, Arundo donax eta Robinia pseudoacacia.
Bisoiaren lurraldea LIFE proiektuan zehar esku hartutako espezieak nagusiki kanabera (Arundo donax) eta sasiakazia (Robinia pseudoacacia) izan ziren, baina ekintza esperimental puntualak egin ziren baita ailantoarekin (Ailanthus altissima) eta panparen belarrarekin (Cortaderia selloana) ere.
Lanen helburu nagusia landare inbaditzaileak kentzea izan zen, baina, horrez gain, horiek erauzteko hainbat teknika probatu nahi ziren, etorkizuneko proiektuetan erabilgarriak izan zitezkeen ondorioak edo jarraibideak lortzeko.
2015ean, obra amaierako txosten bat egin zen, honi buruzkoa: “Aragoi ibaian flora exotikoa desagerrarazteko esperientziak, gauzatutako ekintzak ziurtatzeko eta lanak egitean izandako aldaketak justifikatzeko” (GAN-NIK. 2015). Txosten horretatik honako hau ondorioztatzen da: 
•	Ailanthus altissima espeziearekin egindako motzondoak ipurditik moztu ziren, sastraka kendu zen eta gatzak (kloruro potasikoa) erabili ziren; eta horri esker lehenengo urtean ez zen hozitu.

Hala ere, erauzteko lanak egin eta lau urtera, erabilitako tekniken eraginkortasun balantze berri bat egin zen. Espezie inbaditzaileak kentzeko ekintzak egin ziren leku guztietara bisita egin ondoren, egiaztatu zen ailantoak tokia berriz kolonizatu zuela, ziurrenik sustraitik eta/edo hazitik hozitu zelako.
Flora espezie exotiko inbaditzaileak kentzeko erabilitako tekniketatik atera daitekeen ondorio nagusietako bat da ezin dela horietako bat ere behin betikotzat jo. Espezie horien aurkako borroka pixkanaka planteatu behar da, ekintza konbinatu eta errepikatuekin, gutxienez, 5 urtetan zehar.
Era berean, honako hau ondorioztatu daiteke: 
•	Ailantoaren (Ailtanthus altissima) kasuan, erabilitako teknika bat bera ere ez da izan arrakastatsua. Kasu honetan, metodo berriekin esperimentatzeko beharra planteatu da.
•	Egindako landa lanetan egiaztatu ahal izan denez, bertako landarediak (zuhaitz eta zuhaixka espezieak) espezie inbaditzaileen gainean egiten duen lehia oso eraginkorra da horiek kontrolatzeko. 
•	Dagoen informazioarekin Ailanthus altissima pixkanaka desagerrarazteko egokientzat jo daitezkeen teknikak honako hauek dira: alea mekanikoki erauztea, manta geotestil biodegradagarria instalatzea eta lehia eginen duten espezieak landatzea.
3.  Ezagutzen al ditu Departamentuak toki erakundeek landare inbaditzaile horren aurrerapenaren aurka garatu ahal izan dituzten ekintzak?
Biodibertsitatearen eta Arrantza Kudeaketaren Zerbitzua ez dago horri buruzko informaziorik.
4. Departamentuak aurreikusi al du plan zehatzik Gobernuaren eta toki erakundeen artean ailantoaren hedapenaren aurkako ekintzak koordinatzeko?
Espezie exotiko inbaditzaileen Espainiako katalogoa arautzen duen abuztuaren 2ko 630/2013 Errege Dekretuaren 14. artikuluan ezarritakoaren arabera, Alerta Sareko puntu fokal autonomikoek espezieak antzemateko sare goiztiarrak sortu beharko dituzte beren lurralde eremuan.
Gaur egun, Alerta Sarea oraindik ezin izan da ezarri.
5. Departamentuak kontrolatuta al du landare horren salmenta mintegietan eta landareak saltzeko dendetan? Antzeman al du inoiz landare horren salmentarik?
Europako Parlamentuaren eta Kontseiluaren 2014ko urriaren 22ko 1143/2014 (EB) Erregelamenduak, espezie exotiko inbaditzaileak sartzea eta hedatzea prebenitzeari eta kudeatzeari buruzkoak, zenbait betearazpen erregelamenduren bidez garatzen eta eguneratzen denak, arauak ezartzen ditu espezie exotiko inbaditzaileek biodibertsitatean eta ekosistemei lotutako zerbitzuetan eta pertsonen osasunean eta segurtasunean dituzten ondorio kaltegarriak prebenitzeko, murrizteko eta arintzeko, bai eta ondorio sozial eta ekonomikoak murrizteko ere.
Batzordearen 2016/1141 (EB) Betearazpen Erregelamenduak (2) Batasunarentzat kezkagarriak diren espezie exotiko inbaditzaileen zerrenda bat ezartzen du («Batasunaren zerrenda»), eta zerrenda hori eguneratuta mantendu behar da, dagokion moduan, 1143/2014 (EB) Erregelamenduaren 4. artikuluaren 2. apartatuaren arabera.
1143/2014 (EB) Erregelamenduak espezie hori gero landatua izateko saltzea debekatzen du (II. kapitulua. 7. artikulua).
Departamentuak ez du egiten espezie horren salmenta-kontrolik, ez baititu beharrezkoak diren giza baliabideak.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.
Iruñean, 2023ko abenduaren 11n.

